
Maa apne darbaar
Kyon na mujhko bulaya hai,
Na charanon mein bithaya hai,
Maa apne darbaar,
Kyon na mujhko bulaya hai।।

Mahima Maharani,
Tere bhavan ki main,
Jab bhi sunta hoon,
Mujhko tu Maiya kab,
Dar pe bulaayegi,
Main din ye ginta hoon,
Jisko tu chahe,
Woh chalke dar tere aaya hai,
Kyon mujhko na bulaya hai,
Maa apne darbaar,
Kyon na mujhko bulaya hai।।

Beta hoon main tera,
Maa Ambe Jagdambe,
Kyon mujhko door kara,
Darshan bina tere,
Kya haal hai mera,
Tu aake dekh zara,
Ek tera hi naam,
Maine man mein ramaya hai,
Kyon mujhko na bulaya hai,
Maa apne darbaar,
Kyon na mujhko bulaya hai।।

Chitthi mujhe bhi Maa,
Dar se tere aaye,
Karun Maa kya jatan,
Kab tu bulaayegi,
Main jhoomta aaoon,
Maiya main tere bhavan,
Bete ka naata,
Kyon na mujhse nibhaya hai,
Kyon mujhko na bulaya hai,
Maa apne darbaar,
Kyon na mujhko bulaya hai।।

